
Ի՞նչ է ինձ համար նշանակում «Տանն ավելի ապահով է» հրամանը 
 
Հաճախակի տրվող հարցերի այս խումբը (ՀՏՀ) նպատակ ունի տրամադրելու պատասխաններ, 
որոնք մասնավորապես վերաբերվում են այն բանին, թե ինչպես Լոս Անջելեսի Շրջանի 
Առողջապահության պատասխանատուի «Տանն ավելի անվտանգ է» հրամանը կարող է ազդել 
անհատի առօրյա կյանքի տարբեր կողմերի վրա: Այն հարցերը, որոնք վերաբերում են նրան, թե 
ինչպես կարևոր ոլորտի բիզնեսները կարող են օժանդակել հանրային առողջապահությանը` 
Հրամանի պայմաններին  համապատասխան,  կարող եք գտնել Հանրային Առողջապահության 
COVID-19 վեբ-կայքում`կարդալով Health Officer Business FAQ  
Այնտեղ կգտնեք նաև  Առողջապահության Պատասխանատուի Հրամանի Ընդհանուր ՀՏՀ-ը 
General Health Officer Order FAQ, որը լուսաբանում է Հրամանի բովանդակությունը:  
 
ՏՆԻՑ ԴՈՒՐՍ ԳՈՐԾՈՒՆԵՈՒԹՅՈՒՆՆԵՐ  
1. Կարո՞ղ եմ իմ տնից դուրս գալ 

Այո: Հասարակության անդամները կարող են տնից դուրս գալ` անհրաժեշտ ծառայություններ 
ձեռք բերելու նպատակով (օր.` այն ծառայությունները, որոնք բավարարում են հիմնական 
մարդկային կարիքները), ինչպես օրինակ` սնունդ գնել, բժշկի գնալ, դեղատոմսը վերցնել կամ 
երեխաներին ցերեկային խնամքի կենտրոն տանել: Սակայն, ամեն անգամ դուք պետք է 
սոցիալական (ֆիզիկական) հեռավորություն պահպանեք. հնարավոր դեպքերում առնվազն 6 
ոտնափաչ հեռավորություն պահպանեք ձեր և ուրիշների միջև, կտորե դիմակ կրեք, երբ շփվում 
եք մարդկանց հետ, ովքեր ձեզ հետ չեն ապրում, նվազագույնի հասցրեք ձեր ուղևորությունների 
քանակը և մնացեք տանը, եթե ջերմություն կամ շնչառական նախանշաններ ունեք: 

Այն մարդկանց, ովքեր կարևոր ոլորտներում են աշխատում (օր.` պետական աշխատողները և 
մասնավոր ոլորտի կարևոր բիզնեսներում կամ կարևոր ենթակառուցվածքում աշխատողները) 
թույլատրվում է տնից դուրս գալ` աշխատանքի գնալու:  

Նույն ընտանիքի կամ տան անդամները կարող են բացօթյա գործունեության մեջ ներգրավվել, 
օրինակ` քայլել, վազել կամ հեծանիվ քշել այն վայրերում, որոնք մոտ չեն հասարակությանը` 
միաժամանակ պահպանելով ուրիշներից սոցիալական (ֆիզիկական) հեռավորություն:   

2. Կարո՞ղ եմ դեռեվս գնալ փոստ օֆիս կամ փոստարկղ՝ իմ փոստը վերցնելու կամ 

լվացքատուն գնալ` լվացքս անելու:  

Այո, դա թույլատրվում է հրամանի համաձայն, քանի դեռ բավարարում եք սոցիալական 

(ֆիզիկական) հեռավորություն պահպանելու պահանջները, որը ներառում է առնվազն 6 
ոտնափաչ հեռավորություն պահպանելը այն մարդկանցից, ովքեր նույն ընտանիքից չեն և կրել 
կտորի դիմակ  մինչ գտնվւմ են նույն վայրում:  

3. Ես միջոցառման/ճանապարհորդության տոմս ունեի, արդյո՞ք գումարը հետ 
կվերադարձվի:  

Դուք պետք է դիմեք կազմակերպող ընկերությանը` տեսնելու, թե արդյոք տոմսերը կարող են 

փոխհատուցվել:  

http://www.publichealth.lacounty.gov/
http://www.ph.lacounty.gov/media/Coronavirus/SaferatHomeOrderGuidanceBusinesses.pdf
http://www.ph.lacounty.gov/media/Coronavirus/FAQ-SaferatHomeOrder.pdf

4. Կարո՞ղ եմ իմ տնային կենդանուն տանել վարսավիրանոց : 

Կենդանիների խնամքը կարող է իրականացվել այնպիսի կարևոր բիզնեսների կողմից, 
ինչպիսիք են` անասնաբուժական կլինիկան կամ կենդանիների կերերի խանութը, եթե այդ 
տեղերում նման ծառայություններ առաջարկվում են: Տնային կենդանիների շարժական 
վարսավիրանոցները չեն թույլատրվում:  

5. Կարո՞ղ եմ երեխայիս այգի տանել:  

Այո, եթե այգում փորձեք սոցիալական (ֆիզիկական) հեռավորություն պահպանել: Սակայն, 

բացօթյ և փակ խաղահրապարակները, ինչպես նաև այգիները ներկայումս փակ են:  

6. Կարո՞ղ եմ ամուսնանալ մինչ հրամանն ուժի մեջ է: 

Այո, որպեսզի օրինական համարվի, ամուսնացող զույգը, պաշտոնյան և վկան պետք է 
ֆիզիկապես նույն սենյակում լինեն և արարողության ընթացում միմյանց համար տեսանելի 
լինեն: Հարսանիքի իրավական կողմերը պետք է գտնվեն տվյալ վայրում (ինտերնետը չի 
բավարարում այդ պահանջները): Այլ մարդկանց մասնակցություն չի թույլատրվում: 
Արարողության ժամանակ հարկավոր է սոցիալական (ֆիզիկական) հեռավրություն պահպանել 
(բացառությամբ` զույգի միջև): Մանրամսանությունների համար, դիմեք` Շրջանի գրանցման 
բաժին: 

Ուղիղ եթերը կարող է տարբերակ լինել այն մարդկանց համար, ովքեր ցանկանում են դիտել 
արարողությունը: 

 
ՏԱՆ ՆԵՐՍՈՒՄ ԳՈՐԾՈՒՆԵՈՒԹՅՈՒՆՆԵՐ  

7. Արդյո՞ք պետք է սոցիալական (ֆիզիկական) հեռավորություն պահպանեմ տանն` իմ 
ընտանիքի հետ: 

Ոչ, եթե նրանք նույն ընտանիքում կամ տանն են ապրում ձեզ հետ միասին:  

Իսկ եթե դուք հիվանդ եք, դուք պետք է առանձին սենյակում մնաք` ցանկալի է առանձին 
լոգարանով և նվազագույնի հասցնեք տան մեջ մյուսների հետ շփումը, որպեսզի խուսափեք 
տան մյուս անդամներին վարակելուց: 

8. Դեռ կարո՞ղ եմ առաքումներ ստանալ առցանց խանութներից:  

Այո: Փոստը և ձեր տուն առաքման այլ ծառայությունները կարող են շարունակել աշխատելը: 

Առաքիչը պետք է կտորե դիմակ կրի, եթե նա պետք է ձեզ հետ շփվի` առաքումն ավարտելու 

համար:  

9. Կարո՞ղ եմ իմ տան ներսում այցելուներ ընդունել, եթե միմյանցից 6 ոտնաչա 
հեռավորություն պահպանենք:  

Միայն այն անձինք, ովքեր ներս են գալիս կարևոր ծառայություններ մատուցելու կամ կարևոր 
գործունեությամբ զբաղվելու, ինչպես, օրինակ` խնամքի կամ վերանորոգման 

ծառայությունները, և ինչպես սահմանված է Տանն ավելի անվտանգ է հրամանում: Այսպիսի 

ծառայություններ մատուցող մարդիկ չպետք է ձեր տուն մտնեն, եթե հիվանդ են և պետք է 

http://www.publichealth.lacounty.gov/

կտորե դիմակ կրեն և ձեր տանը եղած ժամանակ հնարավոր չափով սոցիալական 
(ֆիզիկական) հեռավրություն պահպանեն:  

Բոլորը, մնացած բոլոր դեպքերում պետք է տանը մնան: Ընկերների հետ շփվելու այլ ձևեր 
գտեք` հեռախոսազանգերով կամ էլեկտրոնային եղանակով:  

10. Կարո՞ղ է իմ անհատական մարզիչը գալ իմ տուն կամ մարզել ինձ բացօթյա վայրում: 

Ոչ: Անհատական մարզումը, նույնիսկ դրսում և մեկ հաճախորդի հետ, չի թույլատրվում:   

11. Կարո՞ղ եմ ջրմուղագործ հրավիրել՝ արտահոսող խողովակը կամ խցանված 
զուգարանակոնքը նորոգելու համար:  

Այո. Դուք կարող եք շարունակել ստանալ ծառայություններ, որոնք անհրաժեշտ են 
պահպանելու ձեր տան անվտանգությունն ու սանիտարական պայմանները: Այդպիսի 
ծառայություններ տրամադրողները չպետք է ձեր տուն մտնեն, եթե նրանք հիվանդ են և պետք 
կտորե դիմակ կրեն և ձեր տանը գտնվելու ժամանակ հնարավոր չափով սոցիալական 
(ֆիզիկական) հեռավրություն պահպանեն:  

 
ՍՆՆՈՒՆԴ  

12. Ես կերակուր չեմ պատրաստում, ինչպե՞ս կարող եմ կերակուր գնել:  

Ռեստորաններին, սրճարաններին, սննդի բեռնատարներին և նմանատիպ 
հաստատություններին խրախուսվում է շարունակել աշխատանքը՝ հասարակությանը սննունդ 
մատակարարելու առաքման, դուրս տանելու և շարժական եղանակներով: Դուք կարող եք նաև 
պատրաստի կերակուր գնել սննդամթերքի խանութներից, սուպերմարկետներից, պահեստ-
խանութներից, հավաստագրված ֆերմերական շուկաներից և այլ նման խանութներից:  

13. Ինչպե՞ս կարող եմ անվճար կամ իջեցված գներով սնունդ ձեռք բերել իմ ու իմ 
ընտանիքի համար:  

Անվճար ճաշարաններին, սննդի բանկերին և այլ հաստատություններին, որոնք հանրությանը 
անվճար կամ իջեցված գներով սնունդ կամ կերակուր են մատակարարում, խրախուսվում է 
շարունակել այդ ծառայությունները: Դուք պետք է վերցնեք և տանեք սնունդը կամ այն պետք է 
ձեզ առաքվի: Դուք չեք կարող ուտել տարածքում: 

 
ՔԱՂԱՔԱՑԻԱԿԱՆ ԵՎ ԿԱՌԱՎԱՐՈՒԹՅԱՆ ՀԵՏ ԿԱՊՎԱԾ ԳՈՐԾՈՒՆԵՈՒԹՅՈՒՆ  

14. ԻՆձ դատարանի ծանուցագիր է տրվել: Կարո՞ղ եմ տնից դուրս գալ, որպեսզի 
կատարեմ ակտի պահանջները:  

Այո. Թույլատրվում է տնից դուրս գալ`դատական ակտի կամ հարկադիր մարմինների 
պահանջները կատարելու համար:   

15. Իմ քաղաքացիության քննության օրը նշանակված էր: Ես դեռ կարո՞ղ եմ գնալ:  

Կառավարության անհրաժեշտ գործունեություն սահմանվում է իրավասություն ունեցող 
պետական մարմնի կողմից: Այս դեպքում դաշնային կառավարությունը կորոշի՝ կանցկացվեն 
արդյոք քաղաքացիության թեստեր: Խնդրում ենք կապվել թեստերը ղեկավարող  

համապատասխան պետական գործակալության հետ՝ պարզելու, թե արդյոք դուք պետք է 
ներկայանաք: Եթե անհրաժեշտ է ներկայանալ, դուք պետք է կտորե դիմակ կրեք և 
սոցիալական (ֆիզիկական) հեռավրություն պահպանեք այնտեղ եղած ժամանակ:  

Եթե ջերմություն կամ հիվանդության ախտանշաններ ունեք, դուք պետք է տանը մնաք: Դուք 
պետք է տեղյակ պահեք իրականացնող գործակալությանը և հարցնեք հետաձգելու կամ, եթե 
հնարավոր է, քննությունը տնից հանձնելու ձեր տարբերակների մասին:   
 

ԱՇԽԱՏԱՆՔ ԵՎ ԿՐԹՈՒԹՅՈՒՆ 

16. Կարո՞ղ եմ աշխատանքի գնալ:  

Պետական ծառայողները և մասնավոր ոլորտի կարևոր բիզնեսներում, առողջապահության և 
կարևոր ենթակառուցվածքներում աշխատողները կարող են և պետք է գնան աշխատանքի:   

Եթե դուք ի վիճակի եք աշխատանքի գնալ, Ձեր գործատուի հետ ստուգեք հաճախորդներից և 
մյուս աշխատակիցներից սոցիալական (ֆիզիկական) հեռավորություն պահպանելու 
այլընտրանքային աշխատաժամերի, տնից աշխատելու կամ այլ գործելակերպերի վերաբերյալ, 
որոնք կարող են կիրառվել ՝ օգնելու ձեզ և մարդկանց, որոնց դուք ծառայում եք:  

17. Կարո՞ղ եմ դիմել գործազրկության նպաստի համար: 

Եթե ձեր գործատուն նվազեցրել է ձեր ժամերը կամ դադարեցրել է գործունեությունը COVID-19-ի 
պատճառով, դուք պետք է որ կարողանաք գործազրկության ապահովագրություն պահանջել: 
Տեղեկությունները կարող եք գտնել այստեղ. https://www.edd.ca.gov/about_edd/coronavirus-
2019.htm 

18. Կրթական հաստատությունները կարո՞ղ են բաց մնալ:  

Այո, դրանք կարող են բաց մնալ, որպեսզի օժանդակեն հեռակա ուսուցում, սննդի տրամադրում 

կամ կարևոր գործառույթներ իրականացնելու կամ նվազագույն գործունեություն 

իրականացնելու նպատակով՝ միաժամանակ հետևելով սոցիալական (ֆիզիկական) 
հեռավորություն պահպանելու ընթացակարգին, ներառյալ կտորե դիմակ կրելը այն 
գործունեության ժամանակ, երբ պահանջվում է ուրիշների հետ շփում:   

 
ՈՒՂԵՎՈՐՈՒԹՅՈՒՆ 

19. Արդյո՞ք ճիշտ է հասարակական տրանսպորտից, միասին երթեվեկելու  
ծառայություններից (օրինակ ՝ Lyft կամ Uber) օգտվելը, կամ ավտոբուսի կանգառներում 
կամ մետրոյի կայարաններում սպասելը:  

Դուք պետք է սահմանափակեք տնից դուրս ձեր ուղևորությունները, թողնելով միայն այն 

գործողությունները, որոնք համարվում են կարևոր, բայց դուք կարող եք հասարակական 
տրանսպորտից օգտվել կամ միասին երթևեկելու ծառայություններից օգտվել, եթե միայն ձեր 
ուղևորության ընթացքում, կանգառներում/կայարաններում դիմակ եք կրում, երբ այլ մարդիկ 
են ներկա:: Այն մարդիկ, որ կտորե դիմակ չունեն, ուղևորության ընթացքում կարող են իրենց 
դեմքը ծածկել ժակետով կամ կամ այլ հագուստով: Հնարավորության սահմանում՝ պետք է նաև 

ուրիշներից առնվազն 6 ոտնաչափ հեռավորություն պահպանեք:   

20. Եթե ես երկրից դուրս եմ գտնվում, թույլատրվու՞մ է ինձ տուն վերադառնալ:  

Այո, դուք կարող եք անհրաժեշտության դեպքում ճամփորդել, որպեսզի վերադառնաք ձեր տուն:  
 
ՕԹԵՎԱՆՈՎ ԱՊԱՀՈՎՈՒՄ 

21. Ես անտուն եմ: Ինչպե՞ս կարող եմ ենթարկվել հրամանի պահանջներին:  

Այն մարդկանց, ովքեր անօթևան են, խրախուսվում է փորձել ընտանիքի կամ ընկերների հետ 

մնալ, կացարանի տարբերակներ հայթհայթել կամ օգտվել արտակարգ իրավիճակների 
ռեսուրսներից, ինչպիսիք են ապաստարանները: Հավելյալ տեղեկությունների և ռեսուրսների 
համար՝ կարող եք զանգահարել 211: 

22. Իմ տան միջավայրը վտանգավոր է: Այնուամենայնիվ ես պետք է տա՞նը մնամ:  

Ոչ, դուք չպետք է ոչ ապահով միջավայրերում մնաք: Զանգահարեք 211՝ գտնելու անվտանգ և 
աջակցող բնակարանային այլընտրանքներ:  

23. Կարո՞ղ են ինձ վտարել իմ տանից կամ բնակարանից, Տանն ավելի ապահով է հրամանն 
ուժի մեջ լինելու ժամանակահատվածում:  

Որոշ տեղական իրավական մարմիններ թողարկել են վարձակալների պաշտպանության  
հրահանգներ Տանն ավելի ապահով է հրամանի ժամանակ: Ճշտեք ձեր քաղաքապետարանի 
հետ, որպեսզի իմանաք, թե արդյոք նրանք իրականացնում են վտարումների դեմ որևէ 
պաշտպանություն այն վայրում, որտեղ ապրում եք:  

24. Կարո՞ղ են մարդիկ շարունակել ապրել հանրակացարաններում, ապաստարաններում 
կամ համատեղ կեցության այլ հաստատություններում:  

Այո, և հետևեք հաստատության միջոցառումներին՝ նվազեցնելու հիվանդության տարածումը: 
Նրանք պետք է կիրառեն նաև սոցիալական (ֆիզիկական) հեռավորություն պահպանելու 
վարվելակերպը իրենց հաստատություններում: 

25. Կարո՞ղ եմ տեղափոխվել երկրորդ բնակության վայր կամ նոր տուն:  

Ձեր առողջության և անվտանգության, ինչես նաև երկու համայնքների առողջության և 
անվտանգության համար, խորհուրդ է տրվում, որ դուք մնաք ձեր հիմնական բնակավայրում: 
Խորհուրդ է տրվում տեղափոխվել նոր տուն, եթե միայն դա հնարավոր չէ հետաձգել, կամ եթե 
այդ տեղափոխությունն անհրաժեշտ է անվտանգության կամ սանիտարական 
նկատառումներով կամ  ապաստարան մուտքի հնարավորությունը պահպանելու համար:  

 
ԽՆԱՄԵԼ  

26. Արդյո՞ք ինձ թույլատրվում է խնամել ընտանիքի անդամին կամ ընտանի կենդանուն, 
որն իր տանը կամ բնակության վայրում խնամքի կարիք ունի: Կամ հաշմանդամ 
ընկերո՞ջը կամ ընտանիքի անդամի՞ն:  

Այո: Դուք կարող եք խնամել և ծառայություններ տրամադրել խոցելի և կախվածության մեջ 

http://www.publichealth.lacounty.gov/

գտնվող մարդկանց կամ կենդանիներին: Սակայն դուք պետք է նախազգուշական միջոցներ 
ձեռնարկեք նրանց և ինքներդ ձեզ պաշտպանելու համար, ինչպես օրինակ՝ մինչ նրանց 
խնամելու համար տնից դուրս գալը համոզվեք, որ ջերմություն կամ հիվանդության 
նախանշաններ չունեք, հնարավորության դեպքում մյուսներից 6 ոտնաչափ հեռավորություն 
պահպանեք, այնտեղ եղած ժամանակ կտորե դիմակ կրեք (կամ վիրաբուժական դիմակ, եթե 
հիվանդ անձի եք խնամելու), և հաճախակի լվացեք ձեր ձեռքերը կամ առնվազն 60 տոկոս 
սպիրտային հիմքով ձեռքերի ախտահանիչ միջոց օգտագործեք, ներառյալ՝ նրանց տուն 
անմիջապես մտնելուց և դուրս գալուց հետո:  

27. Կարո՞ղ եմ տնից դուրս գալ, որպեսզի երեխաներիս, իմ խնամքի տակ եղած մարդկանց, 
ընտանիքի մեծահասակ անդամներին, կամ հաշմանդամություն ունեցողներին 
անհրաժեշտ ժամադրությունների, օրինակ՝ առողջապահական կամ սոցիալական 
ծառայություններ այցելությունների տանելու համար:  

Այո, քանի դեռ հնարավորինս կիրառում եք սոցիալական (ֆիզիկական) հեռավորություն 
պահպանելու գործելակերպը, դուք կարող եք տնից դուրս գալ՝ այս մարդկանց խնամք 
տրամադրելու համար, ներառյալ՝ նրանց անհրաժեշտ ժամադրությունների տանելը:  

28. Կարո՞ղ եմ այցելել սիրելիներիս հիվանդանոցում, ծերանոցում, մասնագիտացված 
խնամքի հաստատությունում կամ այլ խնամքի բնակելի հաստատություններում:  

Խստորեն խորհուրդ է տրվում, որ չգնաք հիվանդանոց, եթե միայն շտապ բուժօգնության 
կարիք չունեք կամ չեք ուղեկցում անչափահասի, որը 18 տարեկանից փոքր է կամ որևէ մեկին, 
ով հաշմանդամություն ունի և օգնության կարիք ունի: 

Խորհուրդ չի տրվում, որ այցելեք ծերանոցների, մասնագիտացված խնամքի 
հաստատությունների կամ այլ խնամքի կեցության հաստատությունների բնակիչներին: 
Հաստատությունների մեծ մասը այցելուների հետ կապված սահմանափակումներ ունեն, 
ուրեմն մինչև գնալը, ճշտեք տվյալ հաստատության հետ:  

Խնդրում ենք օգտագործել այլընտրանքային եղանակներ՝ ծերանոցներում և խնամքի բնակելի 
հաստատություններում սիրելիների հետ հաղորդակցվելու համար, օրինակ՝ զանգահարելով, 
տեսազանգերով կամ տեքստային հաղորդագրություններով: Այս վայրերի բնակիչները COVID-
19-ից լուրջ հիվանդանալու ամենամեծ վտանգի տակ են:  

29. Ընտանիքիս անդամը մահացել է: Կարո՞ղ եմ ճամփորդել զբաղվելու այս 

կապակցությամբ հետագա անհրաժեշտ հարցերով:  
 
Ցավում ենք ձեր կորստի համար և կարեկցում: Այո, ձեզ թույլատրվում է ճամփորդել՝ նման 
անհրաժեշտ գործերով զբաղվելու համար: Միայն համոզվեք, որ ծանոթացել եք թաղման 
արարողությունների և հավաքույթների վերաբերյալ պահանջներին: Այցելեք Հասարակական 
Առողջապահության վեբ-կայք տեղեկանալու Լոս Անջելես Շրջանում թաղումների funerals 
անցկացման ցուցումների վերաբերյալ։  

 
ԱՌՈՂՋԱՊԱՀՈՒԹՅՈՒՆ 

http://www.publichealth.lacounty.gov/
http://www.ph.lacounty.gov/media/Coronavirus/GuidanceFuneralServices.pdf

30. Կարո՞ղ եմ շարունակել այցելել նյութերի օգտագործումից բուժման (օր.՝ Անանուն 
ալկոհոլիկների կամ անանուն թմրամոլների) կամ այլ խմբերի խորհրդատվական 
հանդիպումներին:  

Խմբային խորհրդատվական ծառայությունների բոլոր մասնակիցները պետք է մասնակցեն 
հանդիպումներին hեռակա եղանակով, եթե դա անելու սարքավորումներ ունեք: Խմբերը պետք 
է հնարավորինս չափով հեռակա աջակցության հարմարություններ տրամադրեն: Եթե հեռակա 
մասնակցությունը հնարավոր չէ, հանդիպումը կարող է տեղի ունենալ 10 կամ ավելի քիչ թվով 
մարդկանց մասնակցությամբ, եթե միայն սոցիալական (ֆիզիկական) հեռավորություն 
պահպանելու պահանջներ կիրառվում են: 

31. Կարո՞ղ եմ տնից դուրս գալ բժշկական խնամք ստանալու կամ դեղորայք վերցնելու 
համար:  

Այո, դուք կարող եք դուրս գալ՝ անհրաժեշտ ծառայություններից օգտվելու համար, ինչպիսիք են՝ 
բժշկական խնամքը կամ դեղորայք վերցնելը: Անպայման զանգահարեք նախապես ձեր 
բժիշկին, քանի որ շատերն այժմ առաջարկում են հեռաբժշկական ծառայություններ:  
Նմանապես ճշտեք, թե արդոք ձեր դեղորայքը կարող է տուն առաքվել:  

32. Կարո՞ղ եմ տնից դուրս գալ՝ արյուն նվիրաբերելու համար:  

Դուք կարող եք շարունակել արյուն հանձնել Կարմիր Խաչի կենտրոններում և արյուն 
նվիրաբերելու հաստատություններում:  

Արյան պահեստավորումը արգելված չէ Տանն ավելի անվտանգ է հրամանով կամ Լոս Անջելես 
Շրջանի այլ հրամաններով, եթե սոցիալական (ֆիզիկական) հեռավորություն պահպանելու 
պահանջները կիրառվում են: Կարմիր Խաչը կշարունակի արյան պահեստավորում ունենալը՝ 
օգնելու բավարարել մարդկանց կարիքները և նոր միջոցառումներ է կիրառում՝ 
հավաստիացնելու, որ արյան պահեստավորման կետերը և նվիրաբերության կենտրոնները 
առավել անվտանգ են դոնորների և աշխատակիցների համար: Այնտեղ եղած ժամանակ, դուք 
պետք է պատրաստված լինեք կտորե դիմակ կրելու:  

 

 

http://www.publichealth.lacounty.gov/

